ՀԻՄՆԱՎՈՐՈՒՄ
«Հայաստանի Հանրապետության կառավարության 2010 թվականի 
սեպտեմբերի 9-ի N 1251-Ն որոշման մեջ լրացում և փոփոխություն կատարելու մասին»
 ՀՀ կառավարության որոշման նախագծի ընդունման
 
1. Ընթացիկ իրավիճակը և իրավական ակտի ընդունման անհրաժեշտությունը․
Ներկայիս իրավակարգավորումների համաձայն՝ ՀՀ վարչապետին սպասարկող տրանսպորտային միջոցի համարանիշերի թվերի և տառերի հավաքածուն բաղկացած է 5 նիշից, այն է՝ «001 ՍՍ»։
Այս կապակցությամբ հարկ է նկատել, որ միջազգային փորձի ուսումնասիրությամբ վեր հանված միտումները վկայում են, որ պետական բարձրաստիճան պաշտոնատար անձանց սպասարկող տրանսպորտային միջոցների դեպքում շատ հաճախ գործում է ստանդարտից հստակ տարբերվող կանոն (օրինակ՝ Շվեդիայում և Իսլանդիայում)` նշաններն ավելի քիչ են (ընդհուպ մինչև միայն մեկ պայմանանիշի կիրառում) և գործածվում են պետական դրոշի հետ համադրությամբ։  
Վերոգրյալի հաշվառմամբ՝ անհրաժեշտություն է առաջացել վերանայել ՀՀ վարչապետին սպասարկող տրանսպորտային միջոցի համարանիշի թվային և տառային համակցությունը՝ այն ներդաշնակեցնելով միջազգային արդի միտումներին։

2․ Առաջարկվող կարգավորման բնույթը․
Նախագծով առաջարկվում է ՀՀ վարչապետին սպասարկող տրանսպորտային միջոցի համարանիշի «001 UU» թվերի և տառերի հավաքածուն փոխարինել միայն «1» թվով։

3. Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է ՀՀ ներքին գործերի նախարարության կողմից:

4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները․
Նախագծի ընդունումը լրացուցիչ ֆինանսական միջոցների հատկացման, ինչպես նաև՝ պետական բյուջեի եկամուտներում և ծախսերում փոփոխություններ կատարելու անհրաժեշտություն չի առաջացնելու։

5. Ակնկալվող արդյունքը․
Նախագծի ընդունմամբ ակնկալվում է ՀՀ վարչապետին սպասարկող տրանսպորտային միջոցի համարանիշը համապատասխանեցնել արդիականացված պահանջներին։ 



ՀՀ ներքին գործերի նախարարություն
